60 Clemencia. 
Prou. 11[:19]: Clementia preparat vitam. Vnde, Seneca, ad Neronem, libro, De clemencia, nullus sine clemencia securus esse potest. Ideo, dicit Valerius Maximus, quod Dionysius propter suam seueritatem, neminem permisit barbam suam radere, nisi filias suas. Neminem permisit iuxta se dormire set forsan fecit fossa
 circa lectum suum, vltra quam pontem fecit tornatile quem ad se traxit hora dormicionis. 
Contra quod scripsit rex Atarxexis, Esth. 13[:2], uoluit clementia et lenitate gubernare subditos suos, absque ullo terrore. Nec mirum quia sicut dicitur Prou. 20[:28], roborabitur clementia thronus ejus.
¶ Istud patuit in Dauid et oppositum patuit in Roboam filio Salmonis, 3 Reg. 12[:8], qui, spreto consilio senum propter austeritatem, perdidit maiorem partem regni. 
¶ Item, secundum Benedad regis Sirie fugate et confuso rege eorum dixerunt, 3 Reg. 20[:31]: Audivimus quod reges Israel clementes sint; ponamus saccos, etc. 
¶ Exemplum in natura animalia mansueta conueniunt in multitudine, sicut oues et columbe. Set animalia rapacia disgredatum viuunt,
 ut lupi et leones; immo animalia fugiunt ab eis. Ideo dicit Solinus, de Cesare quod quos armis subegit, clemencia pocius vicit. 
Ideo, narrat [Valerius Maximus], quod cum legati Cartaginensium ad captivos suos redimendos in vrbem Romam venissent, protinus, nulla pecunia accepta, ipsi rediderunt eis captiuos suos ad numerum duorum milium 7[4]3. Vnde, obstupefacti legati dixerunt, O, magnificencia gentis Romane deorum bonitati ad equendam.

